
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Mazkur ish hududlar o‘rtasidagi moliyaviy nomutanosiblikning mohiyati, sabablari va uni kamaytirishning 
nazariy asoslarini o‘rganishga bag‘ishlangan. Tadqiqotda hududlar iqtisodiy rivojlanish darajasidagi tafovutlar, budjet 
daromadlari va xarajatlari o‘rtasidagi nomutanosiblik hamda resurslar taqsimotidagi farqlar asosiy omillar sifatida tahlil 
qilinadi. Shuningdek, hududlar o‘rtasidagi moliyaviy tengsizlikni kamaytirish uchun davlat tomonidan qo‘llaniladigan moli-
yaviy instrumentlar, xususan, soliq siyosati, budjetlararo munosabatlarni takomillashtirish va hududiy rivojlanish dasturla-
rining ahamiyati asoslab beriladi.

Kalit so‘zlar: budjetlararo munosabatlar, hududiy moliyaviy nomutanosiblik, budjet tizimi, transfertlar, dotatsiyalar, budjet 
siyosati, fiskal siyosat, davlat budjeti, mahalliy budjetlar.

Аннотация: Данная работа посвящена изучению сущности, причин возникновения межрегиональной финансовой 
несбалансированности и теоретических основ её сокращения. В исследовании в качестве основных факторов 
анализируются различия в уровнях экономического развития регионов, несоответствие между доходами и 
расходами бюджетов, а также различия в распределении ресурсов. Кроме того, обосновывается значение 
финансовых инструментов, применяемых государством для сокращения межрегионального финансового 
неравенства, в частности налоговой политики, совершенствования межбюджетных отношений и программ 
регионального развития.

Ключевые слова: межбюджетные отношения, региональная финансовая несбалансированность, бюджетная 
система, трансферты, дотации, бюджетная политика, фискальная политика, государственный бюджет, местные 
бюджеты.

Abstract: This study is devoted to examining the nature, causes, and theoretical foundations for reducing fiscal disparities 
between regions. The research analyzes differences in the level of regional economic development, imbalances between 
budget revenues and expenditures, and variations in resource allocation as the main contributing factors. In addition, the 
study substantiates the importance of state financial instruments aimed at reducing regional fiscal inequality, particularly 
tax policy, the improvement of intergovernmental fiscal relations, and regional development programs.

Keywords: intergovernmental fiscal relations, regional fiscal disparity, budget system, transfers, subsidies, budget policy, 
fiscal policy, state budget, local budgets.

K I R I S H
Hududlar o‘rtasidagi moliyaviy nomutanosiblikni kamaytirish masalasi zamonaviy iqtisodiy siyosatning 

muhim yo‘nalishlaridan biri hisoblanadi. Turli hududlarning iqtisodiy rivojlanish darajasi, soliq salohiyati va 
infratuzilma imkoniyatlaridagi farqlar ularning budjet daromadlari va xarajatlari o‘rtasida nomutanosiblikni yuzaga 
keltiradi. Natijada ayrim hududlar moliyaviy jihatdan mustaqil faoliyat yurita olsa, boshqalari markazlashgan 
moliyaviy qo‘llab-quvvatlashga muhtoj bo‘lib qoladi.

Bunday sharoitda budjetlararo munosabatlar tizimi hududlar o‘rtasidagi moliyaviy tafovutlarni 
yumshatishning asosiy vositasi sifatida namoyon bo‘ladi. Ushbu tizim orqali davlat budjeti va mahalliy budjetlar 
o‘rtasida moliyaviy resurslarni qayta taqsimlash, transfertlar, subsidiyalar va dotatsiyalar ajratish orqali hududlar 
o‘rtasida muvozanatni ta’minlashga erishiladi.

Xususan, O‘zbekiston Respublikasining 2025-yil 25-dekabrdagi “2026-yil uchun Oʻzbekiston 
Respublikasining Davlat budjeti toʻgʻrisida”gi O‘RQ-1011-sonli1 Qonunida hududlar o‘rtasidagi moliyaviy 
nomutanosiblikni yumshatish maqsadida jami 18 462,2 mlrd. so‘m miqdoridagi mablag‘ ajratilishi belgilangan 

1	  https://lex.uz/docs/-7949060

[1]. Ushbu mablag‘lar hududlararo budjet transferlari va boshqa fiskal mexanizmlar orqali taqsimlanib, 
hududlarning ijtimoiy-iqtisodiy rivojlanish salohiyatini oshirish hamda moliyaviy resurslar tengsizliklarini 
kamaytirishga qaratilgan.

Budjetlararo munosabatlar tizimini samarali tashkil etish hududlar o‘rtasidagi moliyaviy nomutanosiblikni 
kamaytirishning muhim omili bo‘lib, davlat tomonidan amalga oshirilayotgan transfertlar, subsidiyalar va boshqa 
moliyaviy qo‘llab-quvvatlash mexanizmlari hududlarning barqaror rivojlanishini ta’minlash, ularning moliyaviy 
mustaqilligini oshirish hamda mamlakat miqyosida muvozanatli iqtisodiy o‘sishga erishishda muhim ahamiyat 
kasb etadi.

M A V Z U G A  O I D  A D A B I Y O T L A R  S H A R H I
Budjetlararo munosabatlar muammolariga doir ilmiy qarashlarda bu tushunchaning mazmuniga nisbatan 

umumiy nuqtayi nazar mavjud emas. Bundan tashqari, turli mualliflar budjetlararo munosabatlar tizimi 
tushunchasini budjet federalizmi, budjet tizimini tartibga solish, budjet tizimi va budjet tuzilishi kabi tushunchalar 
bilan turlicha bog‘laydi.

Professor G.B. Polyakning fikriga ko‘ra, «Budjetlararo munosabatlar – markaziy davlat hokimiyati 
organining mahalliy davlat hokimiyati organlari bilan ularga muvofiq keluvchi budjetlarni shakllantirish va 
ulardan foydalanish bilan bog‘liq o‘zaro munosabatlardir» [2]. Shuni alohida ta’kidlab o‘tish joizki, budjetlararo 
munosabatlar davlat budjeti tizimini tartibga solishda markaziy o‘rinni egallaydi. Chunki budjetlararo 
munosabatlar tizimi orqali davlat budjeti daromadlari davlat moliyaviy resurslariga ehtiyoj sezuvchi qo‘shimcha 
hududlar o‘rtasida taqsimlanadi. Budjetlararo munosabatlar vositasida hududlardagi iqtisodiy islohotlarni 
amalga oshirish uchun mahalliy hokimiyat organlarining zaruriy moliyaviy resurslar bazasi shakllantiriladi.

Professor V.M. Rodionova budjet tuzilmasining 3 asosiy elementini ajratib ko‘rsatadi: mamlakatning budjet 
tizimi, turli darajadagi hokimiyat organlarining budjet huquqlari, budjet tizimi bo‘g‘inlari o‘rtasida daromad 
va xarajatlarning taqsimlanish tamoyillari [3]. Budjet tuzilmasining ushbu shaklda yoritilishi budjet tuzilmasi 
moliyaviy kategoriyasining zamonaviy mazmunini to‘laqonli ravishda o‘zida aks ettiradi.

Yuqoridagilardan kelib chiqqan holda, mamlakat budjet tuzilmasining markaziy bo‘g‘inini budjet tizimi tashkil 
qiladi. Budjet tizimining shakllanishiga asosiy ta’sir etuvchi omil davlatning siyosiy tuzilishiga asoslanuvchi 
davlat boshqaruvining markazlashganlik darajasi hisoblanadi.

Ko‘plab iqtisodiy adabiyotlarda budjet tizimi barcha darajalardagi budjetlarning umumiy birligi yoki 
birlashmasi sifatida yoritiladi. Budjet tizimiga berilgan mazkur ta’rif aksariyat mualliflar tomonidan ishlatilib 
kelinmoqda. Masalan, professor M.V. Romanovskiy Rossiya Federatsiyasi budjet tizimiga «Rossiya 
Federatsiyasining budjet tizimi – iqtisodiy munosabatlarga va Rossiya Federatsiyasining davlat tuzilmasiga 
asoslangan, davlat va mahalliy huquq me’yorlari bilan tartibga solinadigan federal, hududiy, mahalliy budjetlar 
va budjetdan tashqari fondlarning majmuasidir» [4], deb ta’riflaydi.

Iqtisodchilar A. Vahobov va X. Jamolovlar ham amaldagi budjetlararo munosabatlar tizimini tahlil 
qilish jarayonida umumiy qabul qilingan klassik tushuncha sifatida budjet tizimiga: «Budjet tizimi – iqtisodiy 
munosabatlar va yuridik me’yorlarga asoslangan mamlakatdagi barcha budjetlarning majmuasidir», degan 
ta’rifni berishadi [5].

Bu to‘g‘risida iqtisodchi I. Ivanov quyidagi fikrlarni bildirib o‘tadi: «Unitar mamlakatlarda budjet tizimining 
o‘ziga xos xususiyati markaziy hukumat qo‘lida daromadlarning sezilarli qismini jamlanishi bilan belgilanadi. 
Markaziy hukumat bunday mablag‘larni qayta taqsimlash orqali hududiy ijtimoiy-iqtisodiy muammolarni hal 
qilishda muhim moliyaviy instrumentni qo‘lga kiritadi» [6].

«Budjetlararo moliyaviy resurslarni qayta taqsimlash budjet tizimining quyi bo‘g‘inlariga tarixan shakllangan 
iqtisodiy shart-sharoitlar yuzasidan moliyaviy yordam ko‘rsatishning obyektiv zarur bo‘lgan tizimidir», deb A.M. 
Godin va I.V. Podporinalar ta’rif berishadi [7].

T A D Q I Q O T  M E T O D O L O G I YA S I
Tadqiqot davomida O‘zbekiston Respublikasi Budjet kodeksi, rasmiy statistik ma’lumotlar hamda mavzuga 

oid ilmiy adabiyotlardan foydalanildi. Olingan ma’lumotlar qiyosiy tahlil, tizimli yondashuv, iqtisodiy-statistik 
tahlil va umumlashtirish usullari asosida o‘rganilib, hududlar o‘rtasidagi moliyaviy nomutanosiblik hamda 
budjetlararo munosabatlarning samaradorligi baholandi.

Tahlil va natijalar 
Mamlakatimizda amalga oshirilayotgan iqtisodiy islohotlarning samaradorligini oshirish hamda boshqaruv 

tizimini bozor mexanizmlariga mos ravishda takomillashtirish jarayoni murakkab va ko‘p bosqichli xususiyatga 
ega. Shu bois budjet tizimidagi islohotlar ham umumiy iqtisodiy transformatsiya jarayonlarining ustuvor 

yo‘nalishlari va strategik maqsadlariga muvofiq holda izchil, bosqichma-bosqich amalga oshirilmoqda. Bu 
jarayonda budjet tizimini modernizatsiya qilish, uning institutsional asoslarini mustahkamlash va samarali 
faoliyat yuritishini ta’minlash muhim ahamiyat kasb etadi.

Iqtisodiy adabiyotlarda budjet tuzilmasi va budjetlararo munosabatlar tushunchalariga nisbatan turlicha 
yondashuvlar mavjud. Ko‘plab tadqiqotlarda budjet tuzilmasi budjet tizimi bilan tenglashtiriladi yoki uning 
mazmun-mohiyati yetarli darajada ochib berilmaydi. Aslida, budjet tuzilmasi budjet tizimini tashkil etishning 
tashkiliy-huquqiy asoslarini, uning darajalari o‘rtasidagi o‘zaro munosabatlarni, vakolatlar taqsimotini hamda 
daromad va xarajatlarni taqsimlash tamoyillarini belgilovchi muhim iqtisodiy kategoriya hisoblanadi.

Amaldagi normativ-huquqiy asoslar, xususan, O‘zbekiston Respublikasi Konstitutsiyasi va Budjet 
kodeksiga muvofiq, mamlakat budjet tizimi turli darajadagi budjetlar majmuasidan iborat bo‘lib, u respublika 
budjeti, davlat maqsadli jamg‘armalari, shuningdek, Qoraqalpog‘iston Respublikasi, viloyatlar va Toshkent 
shahri hamda ularning tarkibidagi mahalliy budjetlarni o‘z ichiga oladi. Ushbu tizim doirasida daromadlar va 
xarajatlar asosan markaziy va mahalliy budjetlar o‘rtasida taqsimlanadi, bunda daromadlarning sezilarli qismi 
respublika budjetida markazlashtiriladi.

O‘zbekiston Respublikasi budjet tizimi bir qator muhim tamoyillarga asoslanadi, jumladan, budjet 
tizimi yagonaligi, ma’muriy-hududiy tuzilishga moslik, turli darajadagi budjetlarning o‘zaro bog‘liqligi, budjet 
balansliligi, daromad va xarajatlarni aniq rejalashtirish, mablag‘lardan maqsadli foydalanish hamda budjetlar 
mustaqilligi. Ushbu tamoyillar budjet tizimining samarali ishlashini ta’minlash bilan birga, uning barqarorligini 
mustahkamlashga xizmat qiladi.

Shu bilan birga, hududlarning ijtimoiy-iqtisodiy rivojlanish darajasidagi tafovutlar budjetlar o‘rtasida 
moliyaviy nomutanosibliklarning yuzaga kelishiga olib keladi. Bunday sharoitda faqatgina daromad va 
xarajatlarni vertikal taqsimlash orqali muvozanatni ta’minlash yetarli bo‘lmaydi. Natijada budjet tizimini tartibga 
solishning qo‘shimcha instrumentlari, jumladan, budjetlararo transfertlar, dotatsiyalar va subsidiyalar orqali 
moliyaviy resurslarni qayta taqsimlash zarurati yuzaga keladi.

O‘zbekiston Respublikasida shakllangan budjet tizimining o‘ziga xos jihatlaridan biri moliyaviy resurslarning 
sezilarli darajada markazlashtirilganligidir. Bu holat markaziy hukumatga hududlar o‘rtasidagi moliyaviy 
nomutanosibliklarni tartibga solishda keng imkoniyatlar yaratadi. Shuningdek, daromad manbalarining 
biriktirilgan va tartibga soluvchi turlarga ajratilishi, umumdavlat soliqlari bo‘yicha me’yoriy ajratmalar tizimining 
qo‘llanilishi ham budjetlararo munosabatlarni tartibga solishning muhim vositalaridan hisoblanadi.

Bundan tashqari, budjet tizimi bo‘g‘inlari o‘rtasida moliyaviy resurslarni qayta taqsimlashda individual 
yondashuvning qo‘llanilishi, hududlarning moliyaviy ehtiyojlari va salohiyatidan kelib chiqib transfertlar ajratilishi 
tizim samaradorligini oshiradi. Shu bilan birga, mahalliy hokimiyat organlarining budjet shakllantirishdagi 
nisbatan cheklangan mustaqilligi mavjud bo‘lib, bu holat budjetlararo munosabatlarni yanada takomillashtirish 
zaruratini yuzaga keltiradi.

Hududlar o‘rtasidagi moliyaviy nomutanosiblik — bu turli hududlarning budjet daromadlari, xarajat 
imkoniyatlari va moliyaviy resurslar bilan ta’minlanganlik darajasidagi tafovutlarning mavjudligi bilan 
ifodalanadigan iqtisodiy holatdir. Ushbu nomutanosiblik natijasida ayrim hududlar o‘z xarajatlarini mustaqil 
moliyalashtirish imkoniyatiga ega bo‘lsa, boshqalari markazlashgan moliyaviy yordamga ehtiyoj sezadi. 
Bu holat hududlar o‘rtasida ijtimoiy-iqtisodiy rivojlanish darajasining notekisligiga olib keladi. Moliyaviy 
nomutanosiblikning yuzaga kelish sabablari ko‘p qirrali bo‘lib, ular asosan iqtisodiy, ijtimoiy va institutsional 
omillar bilan bog‘liq (1-jadval).

 
1-jadval
Hududlar o‘rtasidagi moliyaviy nomutanosiblikning asosiy sabablari2

Sabablar guruhi Sabablar Izoh

Iqtisodiy

Sanoat va ishlab chiqarish 
salohiyatining farqlari

Rivojlangan hududlarda daromad manbalari ko‘p, 
kam rivojlangan hududlarda esa cheklangan

Soliq bazasining notekis taqsimlanishi Yirik korxonalar mavjud hududlarda budjet 
tushumlari yuqori bo‘ladi

Investitsion jozibadorlik darajasi Investitsiyalar ko‘proq rivojlangan hududlarga 
yo‘naltiriladi

Ijtimoiy
Aholi soni va zichligidagi farqlar Aholi ko‘p hududlarda ijtimoiy xarajatlar yuqori 

bo‘ladi

Bandlik darajasi Ishsizlik yuqori hududlarda soliq tushumlari past 
bo‘ladi

2	  Manba: muallif ishlanmasi

Tabiiy
Tabiiy resurslar bilan ta’minlanganlik Resurslarga boy hududlar ko‘proq daromad oladi

Geografik joylashuv Transport va logistika qulay hududlar tezroq 
rivojlanadi

Infratuzilmaviy Transport, aloqa va energetika 
infratuzilmasi rivojlanganligi Yaxshi infratuzilma iqtisodiy faollikni oshiradi

Institutsional

Davlat siyosati va hududiy boshqaruv 
samaradorligi

Boshqaruv sifati hududiy rivojlanishga bevosita 
ta’sir qiladi

Budjetlararo munosabatlar mexanizmi Resurslar taqsimoti adolatsiz bo‘lsa nomutanosiblik 
kuchayadi

Hududlarning tabiiy resurslarga boyligi yoki kambag‘alligi, ishlab chiqarish va sanoat salohiyatining turlicha 
rivojlanganligi, soliq bazasining notekis taqsimlanishi, investitsion jozibadorlik darajasidagi farqlar asosiy 
sabablar hisoblanadi. Bundan tashqari, demografik omillar, infratuzilmaning rivojlanganlik darajasi hamda 
davlat siyosatining hududlar kesimidagi ta’siri ham muhim rol o‘ynaydi.

Hududlar o‘rtasidagi moliyaviy nomutanosiblikni kamaytirish davlatning samarali fiskal siyosatini talab 
etadi. Bu borada budjetlararo munosabatlar tizimi muhim vosita hisoblanib, u orqali moliyaviy resurslar qayta 
taqsimlanadi. Xususan, transfertlar, subsidiyalar va dotatsiyalar yordamida moliyaviy imkoniyati past hududlar 
qo‘llab-quvvatlanadi va ularning budjet barqarorligi ta’minlanadi.

Shuningdek, hududlarning o‘z daromad bazasini mustahkamlash, soliq salohiyatini oshirish, kichik biznes 
va tadbirkorlikni rivojlantirish ham muhim yo‘nalishlardan biridir. Infratuzilmani yaxshilash, investitsiyalarni 
jalb etish va iqtisodiy faoliyatni rag‘batlantirish orqali hududlar o‘rtasidagi tafovutlarni bosqichma-bosqich 
kamaytirish mumkin.

Hududlar o‘rtasidagi moliyaviy tengsizlikni kamaytirish davlatning faol fiskal siyosati va samarali moliyaviy 
instrumentlar tizimini qo‘llashni talab etadi. Ushbu instrumentlar orqali moliyaviy resurslar qayta taqsimlanadi 
va iqtisodiy jihatdan sust rivojlangan hududlar qo‘llab-quvvatlanadi (2-jadval).

2-jadval
Hududlar o‘rtasidagi moliyaviy tengsizlikni kamaytirishda davlat tomonidan qo‘llaniladigan moliyaviy instrumentlar3

Moliyaviy instrumentlar Mazmuni va ahamiyati

Budjetlararo transfertlar Respublika budjetidan hududiy budjetlarga mablag‘larni qayta taqsimlash orqali 
tengsizlikni kamaytiradi

Dotatsiyalar Hududlarning budjet defitsitini qoplash va moliyaviy barqarorligini ta’minlash uchun 
beriladi

Subsidiyalar Muayyan soha yoki loyiha (ta’lim, sog‘liqni saqlash, infratuzilma)ni rivojlantirishga 
yo‘naltiriladi

Subvensiyalar Davlat topshiriqlarini hududlarda bajarish uchun ajratiladigan mablag‘lar

Soliq imtiyozlari Investitsiyalarni jalb etish va tadbirkorlikni rivojlantirish orqali hudud daromadini 
oshiradi

Davlat investitsiyalari Infratuzilma va ishlab chiqarishni rivojlantirish orqali hudud iqtisodiyotini kuchaytiradi
Maqsadli davlat 
jamg‘armalari Hududiy va sektor dasturlarini qo‘shimcha moliyalashtirish uchun ishlatiladi

Avvalo, budjetlararo transfertlar eng muhim vositalardan biri hisoblanadi. Ular yuqori budjetdan (odatda 
respublika budjetidan) quyi darajadagi budjetlarga ajratiladigan moliyaviy mablag‘lar bo‘lib, hududlar o‘rtasidagi 
daromadlar tafovutini kamaytirishga xizmat qiladi. Transfertlar tarkibiga dotatsiyalar (umumiy qo‘llab-
quvvatlash), subsidiyalar (maqsadli moliyalashtirish) va subvensiyalar kiradi.

Dotatsiyalar moliyaviy imkoniyatlari cheklangan hududlarning budjet balansini ta’minlash uchun ajratiladi va 
ular aniq maqsad bilan cheklanmaydi. Bu mablag‘lar hududlarga o‘z xarajatlarini erkin moliyalashtirish imkonini 
beradi. Subsidiyalar va subvensiyalar esa ma’lum loyihalar yoki ijtimoiy dasturlarni amalga oshirish uchun 
yo‘naltiriladi, masalan, infratuzilmani rivojlantirish, ta’lim yoki sog‘liqni saqlash sohalarini qo‘llab-quvvatlash.

Keyingi muhim instrument — soliq siyosati hisoblanadi. Davlat ayrim hududlar uchun soliq imtiyozlari, 
preferensiyalar yoki pasaytirilgan stavkalarni joriy etish orqali ularning investitsion jozibadorligini oshiradi. 
Bu esa yangi ish o‘rinlari yaratish, ishlab chiqarishni kengaytirish va natijada hududiy budjet daromadlarini 
oshirishga xizmat qiladi.

3	  Manba: muallif ishlanmasi

Shuningdek, davlat investitsiyalari va maqsadli dasturlar muhim rol o‘ynaydi. Kam rivojlangan 
hududlarga infratuzilma, sanoat zonalari, transport va kommunikatsiya tarmoqlarini rivojlantirish uchun davlat 
investitsiyalarini yo‘naltirish orqali ularning iqtisodiy salohiyati oshiriladi. Bu uzoq muddatda hududlar o‘rtasidagi 
farqlarni kamaytirishga olib keladi.

Bundan tashqari, davlat maqsadli jamg‘armalari orqali moliyalashtirish ham keng qo‘llaniladi. Ushbu 
jamg‘armalar muayyan sohalarni rivojlantirish yoki hududlarni qo‘llab-quvvatlash uchun tashkil etilib, qo‘shimcha 
moliyaviy manba vazifasini bajaradi.

Umuman olganda, hududlar o‘rtasidagi moliyaviy tengsizlikni kamaytirish kompleks yondashuvni talab 
etadi. Budjetlararo transfertlar, soliq siyosati, davlat investitsiyalari va boshqa moliyaviy instrumentlarning 
uyg‘un qo‘llanilishi hududlar o‘rtasida muvozanatli iqtisodiy rivojlanishni ta’minlashda muhim ahamiyat kasb 
etadi.

X U L O S A  V A  T A K L I F L A R
Maqola doirasida quyidagi xulosalar shakllantirildi:
Birinchidan, mamlakatimizda amalga oshirilayotgan iqtisodiy islohotlar jarayonida budjet tizimini 

modernizatsiya qilish va uni bozor mexanizmlariga moslashtirish muhim ustuvor yo‘nalishlardan biri hisoblanadi. 
Ushbu jarayonda hududlar o‘rtasidagi moliyaviy nomutanosibliklarni kamaytirish alohida ahamiyat kasb etadi.

Ikkinchidan, hududlar o‘rtasidagi moliyaviy nomutanosibliklar asosan iqtisodiy, ijtimoiy, tabiiy va 
institutsional omillar ta’sirida yuzaga keladi. Sanoat salohiyati, soliq bazasi, investitsion jozibadorlik hamda 
infratuzilma rivojlanishidagi tafovutlar bu jarayonni kuchaytiruvchi asosiy omillardir.

Uchinchidan, mazkur muammoni bartaraf etishda budjetlararo munosabatlar tizimi muhim rol o‘ynaydi. 
Transfertlar, dotatsiyalar va subsidiyalar orqali moliyaviy resurslarni qayta taqsimlash hududlar o‘rtasidagi 
iqtisodiy tafovutlarni yumshatishga xizmat qiladi.

To‘rtinchidan, soliq siyosatini takomillashtirish, investitsiyalarni jalb etish hamda davlat investitsiyalari orqali 
infratuzilmani rivojlantirish hududlarning iqtisodiy salohiyatini oshirish va o‘z daromad bazasini mustahkamlash 
imkonini beradi.

Hududlar o‘rtasidagi moliyaviy tengsizlikni kamaytirish kompleks yondashuvni talab etadi. Fiskal siyosat, 
budjet mexanizmlari va hududiy rivojlanish dasturlarining uyg‘un amalga oshirilishi barqaror va muvozanatli 
iqtisodiy o‘sishni ta’minlashga xizmat qiladi.

